
[bookmark: _Hlk103166844][bookmark: _Toc84334888]Verduideliking van die WACE en keuses vir Jaar 11 en 12
Inligting vir ouers en versorgers
 Studente kom van diverse agtergronde en het verskillende behoeftes en aspirasies. Hulle mag geïnteresseerd wees in universiteitstudies,   ’n spesifieke loopbaan in gedagte hê wat verdere studies en opleiding sal behels, of beplan om die arbeidsmark na skoolverlating te betree. Om hierdie rede, bied Wes-Australië ’n wye reeks opsies vir studente in Jaar 11 en 12 aan, met kursusse wat verskeie roetes na universiteit, opleiding en werksgeleenthede verskaf.
Die WASSA
Alle studente ontvang ’n Wes-Australiese Verslag van Studenteprestasie (Western Australian Statement of Student Achievement - WASSA) wanneer hulle Jaar-12 voltooi het. ’n Student se prestasie in elke kursus, kwalifikasie en program wat in hul senior sekondêre skoolloopbaan voltooi is, word formeel op die WASSA aangeteken.
Die WACE
Die Wes-Australiese Onderwyssertifikaat (Western Australian Certificate of Education - WACE) is ’n senior skoolsertifikaat wat nasionaal erken word in die Australiese Kwalifikasieraamwerk (Australian Qualifications Framework.) Die WACE word toegeken aan studente wat hul 2-jaar senior sekondêre onderrig suksesvol voltooi het en die vereiste standaarde behaal het. Die WACE word erken deur universiteite, ander tersiêre opleidingsverskaffers en die industrie.

Om ’n WACE te behaal, moet studente:
· ’n minimum van 20 eenhede, of  gelykstaande voltooi, insluitende:
· tien Jaar-12 eenhede, of gelykstaande
· vier eenhede van ’n Engelse leerarea
· een paar Jaar-12 eenhede uit elk van Lys A (kunste/tale/sosiale wetenskap)
en Lys B (wiskunde/wetenskap/tegnologie).
· ten minste 14 C-resultate of hoër in Jaar 11 en 12 behaal, insluitend ten minste 6 C-resultate
(of gelykstaande) in Jaar 12.
· Voltooing van: 
· ten minste vier Jaar-12 ATAR-kursusse, of
· ten minste vyf Jaar-12 Algemene kursusse (of ’n kombinasie van Algemene en tot drie Jaar-12 ATAR-kursusse) of gelykstaande, of
·  ’n Sertifikaat II (Certificate II) (of hoër) VET-kwalifikasie gekombineer met ATAR-, Algemene- of Grondslagkursusse. 
· Studente moet die minimum standaard van geletterdheid en gesyferdheid demonstreer.
Verduideliking van Jaar-11 en -12 kursusse
In Jaar 11 en 12, kan studente kies uit ’n reeks kursus- en programtipes, insluitend ATAR, Algemeen, Grondslag, Voorlopige, Ondersteunde Programme en VET kwalifikasies, wat kan lei na die WACE.


ATAR 
ATAR (Australian Tertiary Admission Rank - Australiese Tersiêre Toelatingsrang) kursusse is:
· ontwerp vir studente wat mik om universiteit toe te gaan, en daarom het hulle ’n finale ekstern-opgestelde eksamen aan die einde van Jaar 12.

Algemeen 
Algemene kursusse is:
· ontwerp vir studente wat tipies beplan om verdere beroepsopleiding te onderneem of om die arbeidsmark na voltooing van hul skoolloopaan te betree. Studente mag moontlik sommige algemene kursusse gebruik as deel van ’n alternatiewe  toelatingsroete tot sommige universiteitskursusse.
· nie ge-eksamineer nie;  nietemin, in Jaar 12 skryf studente ’n assesseringstoets wat 15% tel, bekend as ekstern-opgestelde take (ESTs - Externally set tasks) om te verseker dat onderwysers regverdig merk  regoor die staat. 

Grondslagkursusse 
Grondslagkursusse is:
· ontwerp vir studente wat nie die minimumstandaard in geletterdheid en/of  gesyferdheid gedemonstreer het voor Jaar 11 nie en waarskynlik aansienlike ondersteuning sal benodig om dit te bereik  voor die einde van Jaar 12.
· nie ge-eksamineer nie;  nietemin, in Jaar 12 skryf studente ’n assesseringstoets, bekend as ekstern-opgestelde take (ESTs) om te verseker dat onderwysers regverdig merk regoor die staat. 

Voorlopig 
Voorlopige kursusse is:
· ontwerp vir studente wat met ’n leerprobleem en/of ’n intellektuele gestremdheid geïdentifiseer is en nie in staat is om direk van skool na opleiding te vorder nie, en:
· nie toegang het tot die ATAR, Algemene of Grondslagkursusinhoud met aanpassings en/of gestremdheidsvoorsienings nie.
· wat aangepaste en/of onafhanklike onderrigplanne vereis
· geïdentifiseer is  met ’n erkende gestremdheid volgens die Gestremdheidsdiskriminasie Wet 1992 (Disability Discrimination Act 1992) en voldoen aan die bogenoemde kriteria.
Goedgekeurde programme
· Bied onderrig aan deur aktiwiteite wat nie gedek word deuw WACE-kursusse nie.
· Kan aangebied word as deel van die skoolkurrikulum, of as buitemuurse aktiwiteite, of aangebied deur ’n gemeenskapsorganisasie of privaatverskaffers. 
· Voorbeelde sluit gemeenskapsdiens, kadette en werksplekleer in. 
VET-kwalifikasies
· Gee studente toegang tot nasionaal-erkende beroepsonderrig en opleiding (VET), om vaardighede en kennis op te bou vir die werkplek. 
· Studente mag VET-kwalifikasies gebruik om te tel  as ekwivalente eenhede in die behaling van die WACE. 



Meer inligting
Die Skoolkurrikulum en Standaarde Owerheid (die Owerheid) is verantwoordelik vir die Kindergarten tot Jaar12 kurrikulum, assessering, standaarde en rapportering vir alle Wes-Australiese skole. 
Toegang tot hul webtuiste: 
· https://parent.scsa.wa.edu.au/what-will-my-child-learn 
· https://senior-secondary.scsa.wa.edu.au/certification/wace  

